
«Հանրակրթության մասին» Հայաստանի Հանրապետության օրենքի 17.1 հոդվածի 8-րդ մասին համապատասխան՝ Հայաստանի Հանրապետության կառավարությունը   որոշում  է.

1. Հաստատել տարածքային մանկավարժահոգեբանական աջակցության կենտրոնների գործունեության ֆինանսավորման  կարգը` համա​​ձայն  հավելվածի:
           2. Սահմանել, որ մինչև 2021 թվականի բյուջետային տարվա ավարտը <<Հանրապետական մանկավարժահոգեբանական աջակցության կենտրոն>> ՊՈԱԿ-ի ֆինանսավորումը կիրականացվի Հայաստանի Հանրապետության պետական բյուջեի <<Մանկավարժահոգեբանական աջակցության ծառայություններ» ծրագրի միջոցների հաշվին Հայաստանի Հանրապետության պետական բյուջեով սահմանած չափաքանակների շրջանակներում: 
       3. Սույն որոշումն ուժի մեջ է մտնում  պաշտոնական հրապարակման օրվան հաջորդող օրվանից:
ՀՀ կրթության և գիտության նախարար Լևոն Մկրտչյան
Հավելված 

 ՀՀ կառավարության 2016   թվականի





                       ………. …..   N …-Ն որոշման
Կ Ա Ր Գ
ՏԱՐԱԾՔԱՅԻՆ ՄԱՆԿԱՎԱՐԺԱՀՈԳԵԲԱՆԱԿԱՆ  ԱՋԱԿՑՈՒԹՅԱՆ ԿԵՆՏՐՈՆՆԵՐԻ ԳՈՐԾՈՒՆԵՈՒԹՅԱՆ ՖԻՆԱՆՍԱՎՈՐՄԱՆ
1. Սույն կարգով կարգավորվում են տարածքային մանկավարժահոգեբանական աջակցության կենտրոնների (այսուհետ՝ Կենտրոն) Հայաստանի Հանրապե​տության պետական բյուջեի միջոցներից ֆինանսավորման հետ կապված հարա​բերությունները:

2. Հայաստանի Հանրապետությունում Կենտրոնի գործունեության համար  անհրաժեշտ ֆինանսավորումն իրականացվում է  Հայաստանի Հանրապետության տվյալ տարվա պետական բյուջեով «Մանկավարժահոգեբանական աջակցության ծառայություններ» ծրագրի միջոցների հաշվին:  

3. Կենտրոնի տարեկան ֆինանսավորումը բաղկացած է  Կենտրոնի մանկա​վարժահոգեբանական անձնակազմի տարեկան աշխատավարձի ֆոնդից և պահպանման   ծախսերից:

4. Կենտրոնի մանկավարժահոգեբանական անձնակազմի դրույքները սահմանվում են՝ կենտրոնի սպասարկվող տարածքում մինչև 10000 հաշվառված երեխայի առկայության դեպքում՝ 30 դրույք, 10001-ից 25000 հաշվառված երեխայի առկայության դեպքում՝ 44 դրույք, 25001-ից ավելի հաշվառված երեխայի առկայության դեպքում՝ 60 դրույք:

5. Մանկավարժահոգեբանական անձնակազմի տվյալ տարվա միջին ամսական աշխատավարձը հաշվարկվում  է տվյալ տարվա պետական բյուջեով սահմանված հատուկ հանրակրթական դպրոցների մանկավաժական հաստիքների միջին ամսական աշխատավարձի չափով:

6. Կենտրոնի տվյալ տարվա պահպանման ծախսը սահմանվում է «Ըստ աշակերտների թվի ֆինանսավորման բանաձևի գործակիցների մասին» Հայաստանի Հանրապետության ֆինանսների նախարարի և Հայաստանի Հանրապետության կրթության և գիտության նախարարի ամենամյա համատեղ հրամանով սահմանված  «101-ից մինչև 300» աշակերտ ունեցող հանրակրթական ուսումնական հաստատությունների  համար  սահմանված պահպանման ծախսերի տվյալ տարվա նվազագույն գումարի չափով:

7. Մանկավարժահոգեբանական աջակցության ծառայություններ մատուցելու ռեսուրսներ ունեցող այլ կազմակերպությանը ծառայությունների մատուցման պատվիրակման դեպքում տվյալ տարվա պահպանման ծախսը հաշվարկվում է «Ըստ աշակերտների թվի ֆինանսավորման բանաձևի գործակիցների մասին» Հայաստանի Հանրապետության ֆինանսների նախարարի և Հայաստանի Հանրապետության կրթության և գիտության նախարարի ամենամյա համատեղ հրամանով սահմանված հաստատության պահպանման նվազագույն ծախսին (չհաշված աշակերտների թվաքանակից ելնելով, ըստ դպրոցների հաշվարկված ոչ ուսուցչական անձնակազմի աշխատավարձի տարեկան ֆոնդը) ավելացնելով ծրագրի ղեկավարի մեկ դրույքի, հաշվապահի կես դրույքի և վարորդի մեկ դրույքի համար տվյալ տարվա պետական բյուջեով սահմանված տարեկան աշխատավարձի համար նախատեսված գումարները: 
--------------------------------------
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
ՀՀ կառավարության որոշման նախագծի վերաբերյալ
Իրավական ակտի անհրաժեշտությունը.
<<Տարածքային մանկավարժահոգեբանական աջակցության  կենտրոնների գործունեության ֆինանսավորման  կարգը հաստատելու մասին >>  ՀՀ կառավարության որոշման նախագիծը բխում է <<Հանրակրթության մասին>> ՀՀ օրենքով սահմանված կարգով երեխայի կրթության առանձնահատուկ պայմանների  կարիքի գնահատման, հանրակրթական ուսումնական հաստատությունների սովորողների կրթությանն աջակցող  ծառայությունների մատուցման նպատակով ՀՀ տարածքում ստեղծվող տարածքային մանկա​վարժահոգեբանական  աջակցության կենտրոնների ներդրման պահանջներից: 

Ընթացիկ իրավիճակը և կարգավորման նպատակը.
<<Տարածքային մանկավարժահոգեբանական աջակցության կենտրոնների գործունեության ֆինանսավորման կարգը>> նպատակ ունի կանոնակարգելու ՀՀ տարածքում ստեղծվող մանկա​վարժահոգեբանական  աջակցության տարածքային կենտրոնների գործունեության ֆինանսավորումը: 

Մանկավարժահոգեբանական աջակցության տարածքային կենտրոնները նախատեսվում են ստեղծել հանրապետությունում գործող հատուկ հանրակրթական ուսումնական հաստատությունների վերակազմակերպման և նոր կենտրոնների հիմնադրման միջոցով: Մանկավարժահոգեբանական  աջակցության տարածքային կենտրոնների ցանցի ձևավորումը կապահովի կրթության առանձնահատուկ պայմանների կարիք ունեցող սովորողների կրթական կարիքների գնահատման և անհրաժեշտ աջակցող ծառայությունների հասցեականությունը և հասանելությանը: Միաժամանակ, կապահովվի յուրաքանչյուր երեխայի համար կրթությանն աջակցող ծառայությունների շարունակական մատուցումը իր ուսումնական հաստատության կրթական միջավայրում: 
Նախագծով ֆինանսավորման հաշվարկի հիմքում դրվել է 2016թ. ՀՀ պետական բյուջեի <<Հատուկ կրթություն>> ծրագրով նախատեսված ֆինանսավորման չափը, որից հանվել է  հետագայում իրենց գործունեությունը շարունակող թվով 6 հանրակրթական հատուկ ուսումնական հաստատություններին (<<Երևանի թիվ 8 հատուկ կրթահամալիր>> ՊՈԱԿ, <<Հանրապետական թիվ 1 հատուկ կրթահամալիր>> ՊՈԱԿ, <<Երևանի լսողության խանգարումներ ունեցող երեխաների թիվ 15 հատուկ դպրոց>> ՊՈԱԿ, <<Հանրապետական թիվ 2 հատուկ կրթահամալիր>> ՊՈԱԿ, <<Երևանի տեսողության խանգարումներ ունեցող երեխաների թիվ 14 հատուկ դպրոց>> ՊՈԱԿ, <<Կապանի թիվ 3 հատուկ կրթահամալիր>> ՊՈԱԿ) հատկացվող ֆինանսավորումը, իսկ մնացած գումարը պետք է վերաբաշխվի 22 տարածքային կենտրոնների միջև: Արդյունքում, հետագայում մանկավարժահոգեբանական  աջակցության տարածքային կենտրոնների ֆինանսավորումը կիրականացվի ՀՀ պետական բյուջեի <<Հատուկ կրթություն>> ծրագրից <<Մանկավարժահոգեբանական աջակցության ծառայությունների կազմակերպում>> ծրագրին վերաբաշխված միջոցների հաշվին:
Ելնելով մարզում (Երևան քաղաքում) վերակազմակերպվող հատուկ հանրակրթական ուսումնական հաստատությունների առկայությունից,  մանկավարժահոգեբանական աջակցության տարածքային կենտրոնի սպասարկման տարածքում ընդգրկված դպրոցահասակ երեխաների ընդհանուր թվից, կենտրոնի սպասարկման տարածքում գտնվող դպրոցների ցանցի տեղաբաշխման աշխարհագրությունից, ծառայությունների մատուցման և կենտրոնի պահպանման համար անհրաժեշտ փաստացի ծախսերից, սահմանվում են մանկավար​ժահոգեբանական  աջակցության տարածքային կենտրոնների երեք տիպեր ըստ նրանց կողմից սպասարկվող նախադպրոցական և դպրոցական տարիքի երեխաների թվաքանակի՝    

1. փոքր (մինչև 10000 երեխա), 
2. միջին (10000-25000 երեխա),
3. մեծ (25000-ից ավելի երեխա):

Մանկավարժահոգեբանական  աջակցության տարածքային կենտրոնների բաշխումը ըստ ՀՀ մարզերի և Երևան քաղաքի թվաքանակի կունենա հետևյալ պատկերը.
1. Սյունիքի մարզ-3 փոքր կենտրոն 

2. Վայոց ձորի մարզ-1 փոքր կենտրոն  

3. Արարատի մարզ- 1 մեծ կենտրոն   

4. Արմավիրի մարզ- 2 միջին կենտրոն   

5. Կոտայքի մարզ- 1 մեծ կենտրոն   
6. Արագածոտնի մարզ-1 միջին կենտրոն 

7. Շիրակի մարզ- 2 միջին կենտրոն   

8. Լոռու մարզ- 2 միջին+1 փոքր կենտրոն   
9. Տավուշի մարզ- 1 միջին կենտրոն   

10. Գեղարքունիքի մարզ- 1 կենտրոն 

11. ք. Երևան-  6 միջին կենտրոն   

Մանկավարժահոգեբանական տարածքային կենտրոնների կողմից մատուցվող ծառայություններից փաստացի կարող են օգտվել նախադպրոցական տարիքի և հանրակրթական դպրոցում ընդգրկված երեխաները: 

Մանկավարժահոգեբանական տարածքային կենտրոնների սպասարկման տարածքում երեխաների թիվը հաշվարկվել է  ՀՀ մարզերի և Երևան քաղաքի 2014-2015 ուսումնական տարում հանրակրթական ուսումնական հաստատություններում սովորողների թվաքանակի (Տե՛ս՝ http://stat.armedu.am/?section=content&id=101&year=2014) և Հայաստանի ժողովրդագրական ժողովածուի (Տես՝ http://www.armstat.am/am/?nid=82&id=1621) մոտարկված տվյալների հիման վրա (Աղյուսակ 1): 
Աղյուսակ 1
Նախադպրոցական և դպրոցական տարիքի երեխաների թվաքանակը՝ ըստ ՀՀ մարզերի և Երևան քաղաքի

	Մարզ
	3-5 տարեկան  երեխա​ներ
	6-18 տարեկան  երեխա​ներ
	Ընդամենը

	Արագածոտն
	17400
	5800
	23200

	Արարատ
	32000
	11700
	43700

	Արմավիր
	33000
	11700
	44700

	Գեղարքունիք
	29300
	10000
	39300

	Լոռի
	29700
	9500
	39200

	Կոտայք
	33500
	11600
	45100

	Շիրակ
	30200
	10400
	40600

	Սյունիք
	16400
	5400
	21800

	Վայոց Ձոր
	6500
	2000
	8500

	Տավուշ
	15700
	5300
	21000

	ք. Երևան
	114400
	42200
	156600

	Ընդամենը
	358100
	125600
	483700


Հաշվարկվել է մեկ կենտրոնի տարեկան ծախսերը (Աղյուսակ 2 )

Մեկ կենտրոնի տարեկան ծախսերը, հազ. դրամ       
Աղյուսակ 2
	Ծախսերի ուղղությունները
	մինչև 10000 երեխա

(փոքր) 4 հատ
	10001-ից 25000 երեխա

(միջին) 15 հատ
	25001-ից ավելի երեխա

(մեծ) 3 հատ

	Մանկավարժահոգեբանական կենտրոնի  անձնակազմի աշխատավարձի տարեկան ֆոնդ
	54 762 120
	80 317 776
	109 524 240

	Պահպանման ծախս
	27 887 400
	27 887 400
	27 887 400

	Պահպանման ծախս պատվիրակված կազմակերպության
	7 869 736
	7 896 736
	7 896 736

	Մեկ կենտրոնի ընդամենը տարեկան ծախս
	82 649 520
	108 205 176
	137 411 640

	Մեկ պատվիրակված կազմակերպության ընդամենը տարեկան ծախս
	62 631 856
	88 214 512
	117 393 976


2016թ. պետական բյուջեի <<Հատուկ կրթություն>> ծրագրի ցուցանիշների հիման վրա թվով 22 մանկավարժահոգեբանական  աջակցության տարածքային կենտրոնների համար  հաշվարկվել է մեկ կենտրոնի համար պահպանման ծախսերում ներառված վարչական և տնտեսական անձնակազմի հաստիքների քանակը և յուրաքանչյուր հաստիքի համար  աշխատավարձի  չափը (Աղյուսակ 3): 
Մնացած տարբերությունը նախատեսվել է կենտրոնի կոմունալ, տրանսպորտային և տնտեսական այլ ծախսերի համար:                                                                                    
Աղյուսակ 3

	Պահպանման ծախսում ներառված վարչական և տնտեսական անձնակազմի աշխատավարձ  դրամ

	Հաստիքի անվանում
	Դրույքների քանակ
	Ամսական միջին աշխատավարձ
	Տարեկան ֆոնդ

	Տնօրեն
	1
	199 724
	2 396 688

	Փոխտնօրեն
	1
	199 724
	2 396 688

	Հաշվապահ
	1
	132 276
	1 587 312

	Պահակ
	4
	79 366
	3 809 568

	Հավաքարար
	2
	79 366
	1 904 784

	Վարորդ՝ յուրաքանչյուր մեքենայի համար
	1
	79 366
	952 392

	Հնոցապան
	1
	79 366 
	952 392

	Գործավար
	1
	79 366
	952 392

	Ընդամենը 
	12
	
	13 999 824

	Կոմունալ, տրանսպորտային և տնտեսական այլ ծախսերի համար նախատեսված գումարը (տարբերության մնացորդը)
	9 887 576

	Ընդամենը
	23 887 400


Հաշվարկվել է նաև կենտրոնների մանկավարժահոգեբանական անձնակազմի  հաստիքների քանակը`  ըստ կենտրոնների տիպերի (սպասարկվող դպրոցահասակ երեխաների թվաքանակի, տե΄ս Աղյուսակ 4):     Մանկա​վարժա​հոգեբա​նա​կան անձնակազմերի տվյալ տարվա միջին ամսական աշխատավարձը հաշվարկվել  է  հատուկ դպրոցների մանկավաժական հաստիքների միջին ամսական աշխատավարձի չափով: 

Աղյուսակ 4

	Հաստիքի անվանում
	Հաստիքների քանակը ըստ կենտրոնի սպասարկման տարածաշրջանի դպրոցահասակ երեխաների քանակի

	
	մինչև 10000 երեխա
	10001-ից 25000 երեխա
	25001-ից ավելի երեխա

	Մանկավարժահոգեբանական
	30
	44
	60


Այսպիսով, Հայաստանի  Հանրապետության տարածքում գործող մանկա​վար​ժահոգեբանական  աջակցության տարածքային կենտրոնների գործունեության կազմակերպման համար անհրաժեշտ ֆինանսավորման կարգը>> սահմանելուց հետո   2016թ. ՀՀ պետական բյուջեի <<Հատուկ կրթություն>> և  <<Մանկավարժահոգեբանական աջակցության ծառայությունների կազմակերպում>> ծրագրերով նախատեսված 3 525 083 հազ. Դրամը կվերաբաշխվի հետևյալ համամասնությամբ՝

1. Սյունիքի մարզ-3 փոքր կենտրոն  247 948 560 դրամ
2.Վայոց ձորի մարզ-1 փոքր կենտրոն (պատվիրակված)    62 631 856 դրամ
3.Արարատի մարզ- 1 մեծ կենտրոն(պատվիրակված)   117 393 976 դրամ
4.Արմավիրի մարզ- 2 միջին կենտրոն   216 410 352 դրամ
5.Կոտայքի մարզ- 1 մեծ կենտրոն   137 411 640 դրամ
6.Արագածոտնի մարզ-1 միջին կենտրոն 108 205 176 դրամ
7.Շիրակի մարզ- 2 միջին կենտրոն   216 410 352 դրամ
8.Լոռու մարզ- 2 միջին+1 փոքր կենտրոն 299 059 872 դրամ   
9.Տավուշի մարզ- 1 միջին կենտրոն (պատվիրակված)    88 214 512 դրամ 

10.Գեղարքունիքի մարզ- 1 կենտրոն 137 411 640 դրամ
11.ք. Երևան-  6 միջին կենտրոն   649 231 056 դրամ
12.Թվով 6 հատուկ դպրոցներին  

2016թ-ին բաշխվել է ընդհանուր  1 132 964 000 դրամ  

13.Հանրապետական կենտրոն    111 790 008 դրամ
  (այն կտրվի ՖՆ կողմից սահմանված համապատասխան նորմատիվներով)

Նման վերաբաշխման արդյունքում կարող է լիարժեքորեն ապահովվել հանրապետական և տարածքային կենտրոնների բնականոն գործունեությունը և <<Հանրակրթության մասին>> ՀՀ օրենքով և <<Մանկավարժահոգեբանական աջակցության տարածքային կենտրոնների օրինակելի կանոնադրությամբ>> սահմանված ծառայությունների մատուցումը:

Նախագծի մշակման գործընթացում ներգրավված ինստիտուտները և անձինք.

ՀՀ կրթության և գիտության նախարարության աշխատակիցները: 

   Իրավական ակտի կիրարկման դեպքում ակնկալվող արդյունքը.
Երեխայի կրթության առանձնահատուկ պայմանների  կարիքի գնահատման, հանրակրթական ուսումնական հաստատությունների սովորողների կրթությանն աջակցող  ծառայությունների մատուցման, խորը մտավոր հետամնացություն ունեցող երեխաների կրթության իրականացման համար վերապատրաստումների կազմակերպման նպատակով ՀՀ մարզերի տարածքում ստեղծվող մանկա​վարժահոգեբանական  աջակցության տարածքային կենտրոնների ներդրում:   
 
Տ Ե Ղ Ե Կ Ա Ն Ք 
ՄԱՆԿԱՎԱՐԺԱՀՈԳԵԲԱՆԱԿԱՆ  ԱՋԱԿՑՈՒԹՅԱՆ ՏԱՐԱԾՔԱՅԻՆ ԿԵՆՏՐՈՆՆԵՐԻ ԳՈՐԾՈՒՆԵՈՒԹՅԱՆ ՖԻՆԱՆՍԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ        ՎԵՐԱԲԵՐՅԱԼ

1. «Մանկավարժահոգեբանական աջակցության տարածքային կենտրոնների գործունեության ֆինանսավորման կարգը հաստատելու մասին» Հայաստանի Հանրապետության կառավարության որոշման նախագծի ընդունումը այլ իրավական ակտերում փոփոխությունների և/կամ լրացումների անհրաժեշտություն չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

Տ Ե Ղ Ե Կ Ա Ն Ք
«Մանկավարժահոգեբանական աջակցության տարածքային կենտրոնների գործունեության ֆինանսավորման  կարգը հաստատելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:

ԱՄՓՈՓԱԹԵՐԹ
ՀՀ կառավարության որոշման նախագծի վերաբերյալ դիտողությունների և առաջարկությունների
	Առարկության,

առաջարկության հեղինակը
	Առարկության,

առաջարկության բովանդակությունը
	Եզրակացություն
	Ծանոթություն

	1
	2
	3
	4

	ՀՀ արդարադատության նախարարություն

2016.03.11

01/14/2597-16

ՀՀ կառավարութ-յուն                             02/14.1/4598-16             2016.04.04 
ՀՀ ֆինանսների նախարարու-թյուն                                  
	1. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 

1/ Հանրակրթության մասին ՀՀ օրենքի 17.1 հոդվածի 8-րդ մասի համաձայն՝ մանկավարժահոգեբանական աջակ-ցության ծառայությունները և տարած-քային ու հանրապետական մանկավար-ժահոգեբանական կենտրոնների գործու-նեության ֆինանսավորման կարգը սահմանում է ՀՀ կառավարությունը, մինչդեռ նախագծի 1-ին կետի 2-րդ ենթակետով հաստատվում է նաև մանկավարժահոգեբանական աջակ-ցության տարածքային կենտրոնների մանկավարժահոգեբանական և բժշկա-կան անձնակազմի հաստիքների ցանկը: Այդ առումով գտնում ենք, որ վերոնշյալ հաստիքներին վերաբերող դրույթներն անհրաժեշտ է հանել՝ նկատի ունենալով Հանրակրթության մասին օրենքի և Իրավական ակտերի մասին ՀՀ օրենքի 14-րդ հոդվածի 1-րդ մասի պահանջները, որոնց համաձայն՝ ՀՀ կառավարությունն ընդունում է որոշումներ միայն ՀՀ Սահմանադրությամբ և ՀՀ օրենքներով իրեն վերապահված լիազորությունների շրջանակում:

2. Նախագծի 1-ին կետի 1-ին ենթակետով հաստատվող կարգի 1-ին կետում հիմնական բառն անհրաժեշտ է հանել, քանի որ կառավարության որոշմամբ կարգավորվող հարաբերությունները տվյալ դեպքում չեն բաժանվում հիմնականների և ոչ հիմնականների՝ համաձայն Իրավական ակտերի մասին ՀՀ օրենքի 14-րդ հոդվածի պահանջների:

3. Նախագծում առկա են խմբագրման և հստակեցման կարիք ունեցող դրույթներ: Այսպես՝ նախագծում անհրաժեշտ է հստակեցնել, թե ինչ բնույթի ծառայություններ պետք է մատուցվեն մանկավարժահոգեբանական աջակ-ցության տարածքային կենտրոնների  կողմից, նկատի ունենալով Լիցենզավորման մասին ՀՀ օրենքի և Բնակչության բժշկական օգնության և սպասարկման ՀՀ օրենքի 18-րդ հոդվածի դրույթները, որոնց համաձայն՝ ՀՀ բժշկական օգնություն և սպասարկում իրականացնողներն իրավունք ունեն ցուցաբերել համապատասխան բժշկա-կան օգնություն և սպասարկում ընտրված տեսակների շրջանակներում` ՀՀ օրենսդրությամբ սահմանված կարգով լիցենզիա ստանալու դեպքում:

4. Նախագիծն իր մեջ ՀՀ կառա-վարության 2009 թ հոկտեմբերի 22-ի N 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում: 

5. Նախագիծն անհրաժեշտ է համապատասխանեցնել սույն եզրակացության 1-ին և 3-րդ կետերին: 

1.«Հանրակրթության մասին» ՀՀ օրենքի 17.1-րդ հոդվածի 8-րդ մասով և ՀՀ վարչապետի 2015 թվականի փետրվարի 17-ի թիվ 108-Ա որոշմամբ սահմանված է, որ ՀՀ կառավարությունը սահմանում է ոչ միայն մանկավարժահոգեբանական աջակցության տարածքային, այլ նաև հանրապետական կենտրոնի գործունե-ության ֆինանսավորման կարգը: 
2. Նախագծի Հավելվածի         6-րդ և 7-րդ կետերում անհրաժեշտ է նշել համատեղ հրամանի ռեկվիզիտները /2012 թվականի դեկտեմբերի  12-ի թիվ 1135-Ն/:

1. Նախագծից հանել 2-րդ կետը:  
2.Նախագծի հավելվածի 6-րդ կետում նշված «301-ից ավելի» բառերը փոխարինել «101-ից մինչև 300» բառերով,

	1/Ընդունված է.

2/Ընդունված է.

3. Ընդունված է. 
1.Առաջարկութ-յունն ընդունված չէ  
2. Ընդունված է մասամբ
1.Ընդունված է մասամբ

2.Ընդունված է


	1/ նախագծում կատարվել է համապատասխան փոփոխություն
2/ նախագծում կատարվել է համապատասխան փոփոխություն
3.ՀՀ կառավարություն է ներկայացվել «Մանկավարժահոգեբանական ա-ջակցության ծա-ռայու​թյունները սահմանելու մա-սին» ՀՀ կառա-վարության որոշ-ման նախագիծը որտեղ նկարա-գրված  են ման-կավարժահոգեբանական աջակցու-թյան ծառայու​թյունները,  որոնք հիմնականում վե-րաբերում են կր-թության կազմա-կերպմանը և բժշ-կական  բնույթի չեն: 
1.Ըստ «Հանրակր-թության մասին» ՀՀ օրենքի 21-րդ հոդվածի 1-ին մասի 1-ին կետի  Մինչև տարածքա-յին մանկավար-ժահոգեբանական աջակցության կենտրոնների ամ-բողջական ներ-դրումը Հանրա-պետական ման-կավարժահոգեբանական աջակ-ցության կենտ-րոնը շարունա-կում է կատարել սահմանված լիա-զորությունները այն մարզերում, որտեղ դեռևս չեն ստեղծվել տա-րածքային ման-կավարժահոգեբանական աջակցու-թյան կենտրոն-ներ։»: Նպատակահար-մար է Հանրապե-տական մանկա-վարժահոգեբանական աջակցու-թյան կենտրոնի ֆինանսավորման կարգին անդրա-դառնալ 2021 թ., երբ ավարտին կհասցվի  տա-րածքային ման-կավարժահոգեբանական աջակ-ցության կենտ-րոնների ամբող-ջական ներդրումը: 
2. Նախագծում հրամանի ռեկվիզիտների փոխարեն նշվել են <<ամենամյա համատեղ հրաման>> բառերը:
Կետը խմբագրվել է: «ֆինանսների նախարարու-թյուն» բառերը փոխարինվել է «պետական բյուջե» բառերով:
2.Կատարվել է համապատասխան փոփոխություն:



